
ՏԵՂԵԿԱՆՔ-ՀԻՄՆԱՎՈՐՈՒՄ

«Որպես նվիրաբերություն գույք ընդունելու և ամրացնելու մասին» Կառավարության որոշման նախագծի ընդունման


1. Իրավական ակտի ընդունման անհրաժեշտությունը


Որոշման նախագծի ընդունման անհրաժեշտությունը պայմանավորված է Ավետիս Համբարձումի Վարոսյանի կողմից 2021 թվականի հոկտեմբերի 11-ին Հայաստանի Հանրապետություն ներմուծված և «Հրաժարում` հօգուտ պետության» մաքսային ընթացակարգով հայտարարագրված` ոչ էլեկտրական լուսավորող սարքավորումները, որպես պետական սեփականություն ՀՀ պաշտպանության նախարարությանը փոխանցելու հանգամանքով: 

2. Ընթացիկ իրավիճակը և խնդիրները


2022 թվականին Ավետիս Համբարձումի Վարոսյանի անունով ներմուծվել է ոչ էլեկտրական լուսավորող սարքավորումներ: Ա. Վարոսյանը դիմել է  ՀՀ պետական եկամուտների կոմիտե նշված ապրանքը «Մաքսային կարգավորման մասին» Հայաստանի Հանրապետության օրենքի 144-րդ հոդվածի 2-րդ և 145-րդ հոդվածի 1-ին մասերին համապատասխան` «Հրաժարում` հօգուտ պետության» մաքսային ընթացակարգով ձևակերպելու և ՀՀ պաշտպանություն նախարարությանը նվիրաբերելու համար:

Ներմուծված ապրանքը ՀՀ ԶՈՒ կարիքների համար օգտագործելու անհրաժեշտության հարցը քննարկվել է ԶՈՒ գլխավոր շտաբում, որի արդյունքներով առկա է այդ սարքավորումները ՀՀ զինված ուժերում օգտագործելու կարիքը: Գործընթացի ապահովման համար անհրաժեշտ է, որպեսզի մաքսային ձևրակերպման արդյունքում Հայաստանի Հանրապետության սեփականություն հանդիսացող համապատասխան գույքը ՀՀ կառավարության որոշման համաձայն փոխանցվի ՀՀ պաշտպանության նախարարությանը:

3. Կարգավորման նպատակը և բնույթը


Որոշման նախագծի համաձայն՝ «Հրաժարում` հօգուտ պետության» մաքսային ձևակերպում ստացած ոչ էլեկտրական լուսավորող սարքավորումները որպես պետական  սեփականություն փոխանցվում են ՀՀ պաշտպանության նախարարությանը:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները


Որոշման նախագծի ընդունումը 2022 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   

Որոշման նախագիծը կապված չէ ռազմավարական կամ ոլորտային այլ փաստաթղթերի հետ:      
